
 

Pou Piblikasyon Imedya: 10/11/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO ANONSE GEN 325 MILYON DOLA KI DISPONIB POU 

ASISTANS CHOFAJ POU MOUN NEW YORK 
 

Gen Asistans pou Chofaj Kay ki Disponib pou Sitwayen Granmoun ak Moun New 
York ki Pa Gen Gwo Revni ak Revni Modere yo 

 
Prèske 1.4 Milyon Kay te Resevwa Asistans nan Sezon Ivè ki Pase a 

 
Y Ap Aksepte Aplikasyon Apati Lendi 14 Novanm 

 
Gouvènè Andrew M. Cuomo te anonse gen plis pase 325 milyon dola finansman ki 
disponib pou ede granmoun ak Nouyokè ki pa gen gwo revni ak revni modere yo chofe 
kay yo nan sezon ivè sa. Y ap aksepte aplikasyon pou Pwogram Asistans pou Enèji nan 
Kay (Home Energy Assistance Program, HEAP) la apati lendi 14 novanm. 
 
Gouvènè Cuomo te deklare: “Okenn moun pa dwe nan sitiyasyon pou chwazi ant 
mete manje sou tab la ak peye bil pou chofaj yo. Pwogram enpòtan sa ede granmoun 
ak Nouyokè k ap travay di yo kouvri gwo depans chofaj pandan mwa fredi sezon ivè yo. 
Mwen ankouraje sila yo ki kalifye yo pou yo pou aplike pou sipò sa epi pou yo reto cho 
epi rete an sekirite.” 
 
Fanmi ki kalifye yo ka resevwa benefis yon sèl fwa pou jiska 626 dola pandan ivè sa 
selon revni, kantite moun ki nan kay la ak sous chofaj la. Yon fanmi kat moun ka 
genyen yon revni 53,076 dola chak ane pou fanmi an, oubyen 4,423 dola pa mwa, e li 
ka toujou kalifyè pou èd la. 
 
Nan sezon ivè ki pase a, plis pase 1.4 milyon fanmi te resevwa èd ki soti nan pwogram 
gouvènman federal la finanse a. Men yon repatisyon sou kantite kay ki te resevwa 
asistans nan ivè ki pase a, pa rejyon: 

 

Rejyon Fanmi ki te sèvi nan ane 
2015-16  

Rejyon Kapital 65,538  

New York Santral 57,806  

Finger Lakes 86,335  



Long Island 63,759  

Mid-Hudson 97,506  

Mohawk Valley 45,481  

Vil New York 765,002  

Rejyon Nò 36,283  

Southern Tier 51,623  

Lwès New York 134,635  

Total  1,403,968  

Nenpòt moun kap viv andeyò vil New York ka aplike pou yon benefis Asistans pou Enèji 
nan Kay nan myBenefits.ny.gov/. Rezidan Vil New York yo ka telechaje aplikasyon an 
isit la epi voye l pa lapòs. 
 
Se Biwo Eta New York pou Asistans Pwovizwa ak Andikap (New York State Office of 
Temporary and Disability Assistance) la ki sipèvize pwogram nan, men yo aksepte 
aplikasyon yo nan depatman sèvis sosyal zòn yo. 
 
Anplis, fanmi yo ka kalifye tou pou yon benefis ijans si yo gen risk pou chofaj yo kanpe 
oubyen pran pän gaz. Y ap aksepte aplikasyon pou benefis ijans yo apati madi 3 janvye 
2017. Nenpòt moun ki bezwen asistans ijan ta dwe kontakte depatman sèvis sosyal zòn 
yo a. 
 
Delege Biwo Eta New York pou Asistans Pwovizwa ak Andikap la (Office of 
Temporary and Disability Assistance), Samuel D. Roberts te di: “Avèk pri enèji yo 
prevwa k ap pi wo sezon ivè sa, asistans yo bay atravè pwogram sa enpòtan anpil pou 
kèk nan pifò rezidan ki vilnerab yo. Mwen ankouraje tout moun aplike pi bonè ke posib 
pou benefis asistans enèji yo, pliske yo akòde yo sou baz premye vini, premye sèvi.” 
 
Depite Louise Slaughter te di: “Finansman federal sa enpòtan anpil pou plizyè dizèn 
de milye fanmi nan rejyon nou an pandan n ap prepare pou yon lòt sezon ivè difisil. Se 
poutèt sa mwen te goumen regilyèman pou finanse pwogram enpòtan sa. Mwen 
ankouraje tout Moun Lwès New York pou aplike pou sipò sa pou yo ka asire kay yo 
chofe nan sezon ivè sa.” 
 
Depite Eliot Engel, Manm Prensipal Komite Chanm Komès ak Enèji a (House 
Energy and Commerce Committee), te di: “Pandan tanperati a ap desann, anpil 
granmoun ak Nouyokè ki pa gen gwo revni retwouve yo nan yon pozisyon kè kase: 
kenbe chofaj la limen pou yo rete cho, oubyen jwenn ase lajan pou lòt bagay esansyèl. 
Okenn moun pa ta dwe nan sitiyasyon pou fè chwa tèrib sa. Nan nivo gouvènman 
federal la, mwen te travay ak kòlèg mwen, Manm Kongrè Grace Meng, pou n kreye 
enstriksyon pou kondisyon chofaj minimòm nan lojman piblik yo ak siksè, men genyen 
bagay nou ka fè toujou pou n ede kenbe Nouyokè yo cho. Mwen aplodi Gouvènè 
Cuomo paske li akòde 325 milyon dola finansman federal pou Pwogram Èd pou Enèji 
nan Kay la e mwen ankouraje tout Nouyokè ki kalifye yo aplike apati 14 novanm.”  

https://www.mybenefits.ny.gov/
http://otda.ny.gov/programs/apply/


 
Depite Nita M. Lowey, Manm Komite Chanm Kredi a (House Appropriations 
Committee), te di: “Sezon ivè a ap vini e pwogram gouvènman federal la finanse 
tankou Pwogram Èd pou Enèji nan Kay ki pa Gen Gwo Revni yo ede Nouyokè k ap 
travay di yo ekilibre bidjè yo pandan mwa ki pi fè frèt nan ane a. Mwen kontan pou 
kontinye travay ak Gouvènè Cuomo pou asire ke tout Nouyokè resevwa sipò yo bezwen 
pou rete ansante epi cho nan sezon ivè sa.” 
 
Depite José E. Serrano te di: “Sezon ivè ki fè frèt nan New York ka brital e li pwobab 
pou tiye moun si ou pa gen chofaj lakay ou. Finansman federal ki disponib atravè 
Pwogram Èd pou Enèji nan Kay la enpòtan anpil nan kominote tankou Bronx, kote twòp 
fanmi pa ka pèmèt yo rete cho pandan sezon ivè a. Mwen ankouraje tout rezidan New 
York ki kalifye yo pou pwofite de opòtinite sa k ap kòmanse 14 novanm. ” 
 
Depite Gregory W. Meeks te di: “Avèk sezon ivè a ki prèske rive, anons sa vini tankou 
yon bon nouvèl. Plis pase 1.4 milyon nan fanmi New York ki pi vilnerab nou yo te 
resevwa èd pou chofaj ane pase e mwen espere menm kantite sa, si se pa plis, pwofite 
de opòtinite a ane sa. Mwen remèsye Gouvènè Cuomo yon lòt fwa ankò paske li mete 
finansman federal sa disponib pou granmoun ak Nouyokè ki gen revni ki ba ak revni 
modere yo.” 
 
Depite Joe Crowley te di: “Antanke Moun New York, nou tout konnnen kijan sezon ivè 
a ka brital, patikilyèman nan kominote ki pi vilnerab yo. Finansman federal ki disponib la 
ap ede anpil nan pwoteksyon kominote sa yo toutotan tanperati yo kòmanse desann. 
Se yon nesesite pou genyen yon kay ki byen chofe. Okenn moun pa ta dwe viv san sa e 
mwen remèsye Gouvènè Cuomo pou wòl li pou asire sa fèt.”  
 
Depite Higgins te di: "Move tan sezon ivè a prèske rive e okenn moun nan Lwès New 
York pa ta dwe rete nan fredi a. Fon federal HEAP (Home Energy Assistance Program) 
la te ede konble eka sa pou fanmi ki nan difikilte ak granmoun ki gen revni fiks yo.” 
 
Depite Yvette D. Clarke te di: “Sezon ivè ki pase a se te youn nan sezon ki te pi frèt 
depi Vil New York te kòmanse dokimante tanperati yo, e mwen kontann pou konnen ke 
anpil Nouyokè ap pi nan chofaj ane sa akoz pwogram finansman federal 325 milyon 
dola Gouvènè Cuomo a pou granmoun ak Nouyokè ki pa gen gwo revni yo ak èd pou 
chofaj la.” 
 
Depite Paul Tonko te deklare: “Pwogram sa te yon gwo soulajman pou sila yo nan 
kominote nou an ki pa ka reponn a bòdwo elektrisite yo kap monte nan mwa ivè yo. 
Avèk plis pase 65,000 fanmi k ap mande asistans nan Rejyon Kapital la sèlman, 
pwogram sa ap ede anpil nan zanmi ak vwazen ki pi vilnerab nou yo pou reponn a ivè 
kap vini an. Map rete tann pou m kontinye travay avèk Gouvènè Cuomo pou pwogram 
meteyoloji New York ki enpòtan anpil la rete responsab pou ede sila yo ki gen resous 
limite yo.” 
 
Depite Richard Hanna te deklare: “Pandan tanperati a ap desann nan rejyon nò New 



York, nou tou senpleman pa ka pèmèt sitwayen ki pi vilnerab yo konjele nan kay yo, 
espesyalman lè anpil toujou nan chomaj oswa gen revni fiks. Finansman federal sa ap 
ede Nouyòkè yo rete ansekirite epi nan chofaj andedan lakay yo pandan mwa brital ivè 
yo.” 
 
Depite John Katko te deklare; “Pwogram Èd pou Enèji nan Kay la se yon èd ki 
enpòtan anpil pou plizyè dizèn milye fanmi nan New York Santral. Mwen kontan 
finansman federal sa anplas pou ede granmoun, ansanm ak fanmi mwayen yo fèb epi 
modere yo fè fas ak gwo depans pou chofe kay yo pandan sezon ivè difisil yo.” 
 
Plis enfòmasyon sou Pwogram Asistans pou Enèji nan Kay la disponib isit la.  

